
ABSTRAK 

Penulisan ilmiah ini dibuat untuk mengkaji tentang aplikasi gaya nyanyian zaman 

Romantik terhadap nyanyian Ghazal. Menurut perkiraan penulis, belum pernah ada lagi 

penyanyi Ghazal yang menggunakan gaya atau cara nyanyian zaman Romantik terhadap 

lagu-lagu Ghazal. Oleh kerana itu, penulis telah membuat kajian dengan membuat 

rakaman nyanyian lagu Seri Johor dengan menggunakan gaya nyanyian zaman 

Romantik. Rakaman ini dinyanyikan oleh seorang pelajar yang berpengalaman di dalam 

nyanyian klasikal. Semua lenggok, renek dan alunan lagu ghazal ini tidak diubah sama 

sekali kecuali teknik serta cara/gaya nyanyian sahaja yang digunakan. Oleh yang 

demikian kajian ini dilakukan adalah untuk menentukan bahawa adakah gaya nyanyian 

zaman Romantik ini sesuai atau tidak jika diaplikasikan terhadap nyanyian Ghazal. 

Penulis ingin membandingkan di antara penyanyi asal lagu Seri Johor dengan pelajar 

yang menggunakan gaya nyanyian zaman Romantik. Selain daripada itu, penulis juga 

ingin mengetahui apakah kelebihan dan kekurangannya dan penerimaan penyanyi-

penyanyi yang berpengalaman jika gaya nyanyian ini diaplikasikan terhadap nyanyian 

Ghazal. 

